
	1.Ազգային անվտանգության ծառայություն
	2025-05-26

	
	11/679

	1. Նախագծի հավելվածի 18-րդ գլխի 8-րդ կետում, որպես համակարգող մարմին ներառել նաև ՀՀ ազգային անվտանգության ծառայությանը:

	Ընդունվել է:


	2. Նույն գլխի 16-րդ կետը խմբագրման կարիք ունի, քանի որ Կառավարության 2022 թվականի հոկտեմբերի 13-ի N1584 որոշմամբ արդեն իսկ սահմանված են օրենքով նախատեսված սահմանային այլ վերահսկողություն կամ հսկողություն իրականացնելու նպատակով պետական սահմանի անցման կետերում օրենքով վերահսկողություն կամ հսկողություն իրականացնելու գործառույթ իրականացնող այլ պետական մարմինների ժամանակավորապես տեղակայման կարգը, ժամկետները և առանձին դեպքերը:
	Ընդունվել է՝ կետը խմբագրվել է:

	2. Արդարադատության նախարարություն
	2025-06-02

	
	/27.3/24134-2025

	1. Նախագծով հաստատված Հավելվածի (այսուհետ՝ Հավելված) 5-րդ կետում առաջարկում ենք՝ «Պլանի» բառից առաջ լրացնել «Շնչառական վարակով պայմանավորված համաճարակի և համավարակի պատրաստվածության և արձագանքման պլանը (այսուհետ՝ Պլան)» բառերը և փակագծերը, նկատի ունենալով Հավելվածում հետագայում դրա կիրառումը, իսկ Հավելվածի 8-րդ կետում «Շնչառական վարակով պայմանավորված համաճարակի և համավարակի պատրաստվածության և արձագանքման պլանը (այսուհետ՝ Պլան)» բառերը փոխարինել «Պլանը» բառով:

	Ընդունվել է՝ կետը խմբագրվել է:

	2. Հավելվածի 5-րդ կետում առաջարկում ենք «ԱՀԿ» բառերը վերանայել, հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 2-րդ մասը, համաձայն որի՝ արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:
	Ընդունվել է՝ կետը խմբագրվել է:

	3. Հավելվածի 7-րդ կետում կիրառվում են «սույն փաստաթուղթն» բառերը, մինչդեռ Հավելվածի 34-րդ կետում կիրառվում են «սույն պլանով» բառերը, ուստի հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ, անհրաժեշտ է նշված բառերը համապատասխանեցնել միմյանց:

	Ընդունվել է՝ կետը խմբագրվել է:

	4. Հավելվածի 16-րդ կետի աղյուսակի 1-ն անհրաժեշտ է համարակալել, հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը:
Նույն դիտարկումը վերաբերում է 19-րդ կետի աղյուսակ 2-ին և Հավելվածի 17-րդ գլխի աղյուսակին:

	Ընդունվել է:

	5. Հավելվածի 16-րդ կետի աղյուսակ 1-ում կիրառված «և/կամ» բառերն անհրաժեշտ է վերանայել, հիմք ընդունելով «Նորմատիվ իրավական ակտերի մասին» օրենքի 16-րդ հոդվածի կարգավորումները:
	Ընդունվել է:

	6. Հավելվածի 18-րդ կետի 8-րդ և 9-րդ ենթակետերում հղում է կատարվել միևնույն վավերապայմաններով, բայց տարբեր վերնագրերով իրավական ակտերին, ուստի նշվածով պայմանավորված սույն ենթակետերն ունեն հստակեցման կարիք:
	Ընդունվել է:

	7. Հավելվածի 19-րդ կետում կիրառված «միջոցառումները/գործողությունները», նույն կետի աղյուսակ 2-ում «միջհամաճարակային/միջհամավարակային», «դեպքի/կլաստերի», Հավելվածի 24-րդ կետում «կառույցների/առողջապահական հաստատությունների», Հավելվածի 27-րդ կետում «առողջություն/զոոնոզ» ձևակերպումներն անհրաժեշտ է վերանայել, քանի որ «Նորմատիվ իրավական ակտերի մասին» օրենքի տեսանկյունից պարզ չէ նշված եզրույթները «/» նշանով տարանջատումն ինչ է ենթադրում:
Նույն դիտարկումը վերաբերում է Հավելվածում առկա նույնանման ձևակերպումներին:
	Ընդունվել է:

	8. Հավելվածի 33-րդ կետի համաձայն՝ ՀՀ-ում համաճարակի և համավարակի դեպքում միջգերատեսչական շտաբի համակարգումը ստանձնում է ՀՀ վարչապետը կամ նրա կողմից լիազորված փոխվարչապետը:
	Ընդունվել է՝ կետը խմբագրվել է:

	9. Հավելվածի 33-րդ կետի երկրորդ նախադասությունն առաջարկում ենք նախատեսել առանձին կետի տեսքով, համապատասխանաբար փոխարինելով Հավելվածի համարակալումը՝ պահպանելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները:
Նույն դիտարկումը վերաբերում է Հավելվածի 52-րդ կետի երկրորդ նախադասությանը:
	Ընդունվել է:

	10. Հավելվածի 38-րդ (ներկայիս 40-րդ կետ) «Արտակարգ իրավիճակներին» բառերն առաջարկում ենք փոխարինել «Արտակարգ իրավիճակներում» բառերով, իսկ «իրականացման համար» բառերը «իրականացումը» բառով:
	Ընդունվել է:

	11. Հավելվածի 50-րդ կետում «տեսակի (տեսակների)» բառերն անհրաժեշտ է խմբագրել, հիմք ընդունելով «Նորմատիվ իրավական ակտերի մասին» օրենքի 16-րդ կետի 8-րդ մասը, համաձայն որի՝ եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:
	Ընդունվել է:

	12. Հավելվածի 51-րդ կետում «թթ.» բառերն անհրաժեշտ է փոխարինել «թվականների» բառով, հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 5-րդ մասը, համաձայն որի՝ նորմատիվ իրավական ակտում տարեթիվը և ամսաթիվը գրվում են թվերով, իսկ ամիսը` տառերով: «Թվական» բառը և դրա հոլովաձևերը գրվում են ամբողջությամբ:
	Ընդունվել է: 

	13. Հավելվածի 54-րդ (ներկայիս 55 կետ) կետի 2-րդ ենթակետում նշվել է մինչև 59 ամսական երեխաները, իսկ 3-րդ ենթակետում տարեցները (65 տարեկանից բարձր տարիքի անձինք) ձևակերպումները: Միաժամանակ նույն կետի 6-րդ ենթակետում նշվել է «երեխաները, տարեցները» ձևակերպումը: 
Այս կապակցությամբ հարկ է նկատի ունենալ «Սոցիալական աջակցության մասին» օրենքի 2-րդ հոդվածի 1-ին մասի 4-րդ կետը, համաձայն որի՝ տարեց է համարվում 65 տարին լրացած անձն և «Երեխայի իրավունքների մասին» օրենքի 1.1-ին հոդվածի 1-ին մասի 1-ին կետը, համաձայն որի՝ երեխա է համարվում 18 տարին չլրացած յուրաքանչյուր ոք, բացառությամբ այն դեպքերի, երբ նա օրենքով սահմանված կարգով գործունակություն է ձեռք բերում կամ գործունակ է ճանաչվում ավելի վաղ, ուստի գտնում ենք, որ նույն կետում առանձին ենթակետերով նշված ձևակերպումների նախատեսումը պարզ չէ և ունի վերանայման կարիք:
	Ընդունվել է՝ կետը խմբագրվել է:

	14. Հավելվածի 54-րդ (ներկայիս 55 կետ)  կետի 6-րդ ենթակետում «հաշմանդամ» բառն անհրաժեշտ է փոխարինել «հաշմանդամություն ունեցող անձինք» բառերով, նկատի ունենալով «Հաշմանդամություն ունեցող անձանց մասին» օրենքի 3-րդ հոդվածի 1-ին մասի 2-րդ կետը:
	Ընդունվել է՝ կետը խմբագրվել է:

	15. Հավելվածի 58-րդ (ներկայիս 59 կետ)  կետում «Ազգային համակարգող մարմնի՝ ՀՀ առողջապահության նախարարության» բառերն անհրաժեշտ է փոխարինել «Ազգային համակարգող մարմնի» բառերով, հաշվի առնելով Հավելվածի 57-րդ կետը:
	Ընդունվել է՝ կետը խմբագրվել է:

	16. Միաժամանակ հայտնում ենք, որ Նախագծի 2-րդ կետով սահմանվում է, որ սույն որոշմամբ հաստատված հավելվածով նախատեսված միջոցառումների ֆինանսավորման հարցը կքննարկվի համաճարակի կամ համավարակի արձանագրման յուրաքանչյուր տարվա բյուջետային գործընթացի շրջանակներում՝ հաշվի առնելով ինչպես միջոցառումների առաջնահերթությունները, այնպես էլ հարկաբյուջետային սահմանափակումները, իսկ Նախագծով հաստատված Հավելվածի (այսուհետ՝ Հավելված) 24-րդ կետի համաձայն՝ պլանի իրականացման համար անհրաժեշտ ֆինանսական ռեսուրսները կտրամադրվեն առանձին պետական կառույցների/առողջապահական հաստատությունների տարեկան բյուջեներից, ինչպես նաև դոնորների միջոցներից։ Բացի այդ, Պլանի ֆինանսավորումը կիրականացվի պետական ​​բյուջեի ֆինանսական ռեսուրսների հաշվին, որոնք հասանելի են արտակարգ և ճգնաժամային իրավիճակների դեպքում: Նշված կարգավորումները հաշվի առնելով, հայտնում ենք, որ Նախագիծն անհրաժեշտ է համաձայնեցնել ՀՀ ֆինանսների նախարարության հետ:

	Ընդունվել է՝ նախագիծը ներկայացվել է նաև ֆինանսների նախարարության կարծիքին:

	3. Էկոնոմիկայի նախարարություն

	2025-05-27

	
	01/11654-2025

	1․ Նախագծում սահմանված են տարբեր պետական մարմինների ներգրավման շրջանակները՝ ապահովելով միջգերատեսչական արձագանքման համակարգ:
Առաջարկում ենք նախատեսել մեխանիզմներ՝ ֆունկցիոնալ պատասխանատվության բաշխման, միաժամանակ միաբևեռ համակարգման ապահովման նպատակով։ Կարևոր է ապահովել կառավարման շտաբի իրավական գործառույթի հիմք՝ ճգնաժամային իրավիճակներում բյուրոկրատական խոչընդոտները նվազեցնելու համար։
	Ընդունվել է: Աշխատանքային քննարկման արդյունքում նախագծի 33-րդ կետից հետո լրացվել է նոր 34-րդ կետ: 

	2․ Նախագծում ընդգրկված է համաճարակի տարբեր փուլերի բաժանում՝ «պատրաստվածություն», «արագ արձագանքում», «արձագանք», «վերականգնում», ինչը նպաստում է համաչափ միջոցառումների կիրառմանը։
Առաջարկում ենք ներառել սեղմ և չափելի ցուցանիշներ՝ յուրաքանչյուր փուլի ակտիվացման կամ ավարտի որոշման համար։ Օրինակ՝ շեմային ցուցանիշներ (R արժեք, դեպքերի աճի տեմպ, մահացություն, հիվանդանոցային ծանրաբեռնվածություն և այլն)։
	Ընդունվել է՝ աշխատանքային կարգով հարցը քննարկվել է:

	3․ Նախագծում անդրադարձ է արվել լաբորատոր ենթակառուցվածքների ամրապնդման, դետքային հսկողության և ազգային վիրուսաբանական կենտրոնի զարգացման ուղղություններին։
Առաջարկում ենք 	թվարկել/հստակեցնել թվայնացման մակարդակը և անհրաժեշտությունը՝ ներդնելու իրական ժամանակում տվյալների փոխանակման և կանխատեսման վերլուծական գործիքակազմը։
	Ընդունվել է:Աշխատանքային կարգով քննարկվել է, 18-րդ գլխի 6-րդ կետը խմբագրվել է:

	4․ Նախագծի ֆինանսավորումը նախատեսվում է իրականացնել համապատասխան գերատեսչությունների տարեկան բյուջեների շրջանակում՝ առանց լրացուցիչ բյուջետային բեռի։
Առաջարկում ենք ամրագրել արտակարգ իրավիճակներում ֆինանսական պահուստային մեխանիզմի ակտիվացման ընթացակարգ, ներառյալ՝ օպերատիվ բյուջետային վերաբաշխումների իրավական ընթացակարգը։
	Ընդունվել է: Նախագծի 24-րդ կետը խմբագրվել է:

	5․ Նախագիծը գնահատում է հասարակության հետ հաղորդակցության անհրաժեշտությունը՝ հիմնվելով COVID-19 համավարակի փորձի վրա։
Առաջարկում ենք ներդնել հանրային առողջապահական տեղեկատվական շտապ արձագանքման համակարգի ձևավորման մեխանիզմ՝ ներառյալ սոցիալական մեդիայի մշտադիտարկում, ֆեյք տեղեկատվության կանխարգելում, համատեղ աշխատանք զանգերի կենտրոնների և լրատվամիջոցների հետ։
	Ընդունվել է: Նախագծի 18-րդ գլխի 36-րդ կետը խմբագրվել է:

	6․ Այս ամենից զատ, Նախագծով նախատեսված են 13 միջոցառումներ, որոնց համակատարող հանդիսանալու է նաև Էկոնոմիկայի նախարարությունը։ Նախագծով նախատեսված մի շարք միջոցառումներում, ինչպիսիք են օրինակ՝ 3-րդ, 30-րդ, 45-րդ, 46-րդ, 47-րդ միջոցառումները, ամբողջովին բացահայտված չէ Էկոնոմիկայի նախարարության դերն առաջարկվող միջոցառումների կատարման գործընթացում։ Մասնավորապես հստակ ներկայացված չէ, թե ինչպիսի գործողությունների կատարում է ակնկալվում Էկոնոմիկայի նախարարության իրավասության շրջանակում։ Եվ այս առումով, կարևորելով շահագրգիռ մարմինների հետ արդյունավետ համագործակցությունը, գտնում ենք, որ Էկոնոմիկայի նախարարությունից ակնկալվող գործողությունների բովանդակությունն ունի առավել առարկայական ներկայացման կարիք։
	Ընդունվել է: Նախագծի 3-րդ, 30-րդ, 45-րդ, 46-րդ և 47-րդ կետերը խմբագրվել են:

	4.Աշխատանքի  և սոցիալական հարցերի նախարարություն
	2025-06-02

	
	ՆՄ/ԳԽ/14928-2025

	1. 53-րդ կետում (ներկայիս 54-րդ կետ) «աշխատողի աշխատավայր ներկայանալու» բառերն առաջարկում եմ փոխարինել «աշխատողի աշխատավայրում գտնվելու» բառերով:
	Ընդունվել է:

	2. 54-րդ կետի (ներկայիս 55-րդ կետ)  6-րդ ենթակետում «հաշմանդամները» բառը առաջարկում եմ փոխարինել «հաշմանդամություն ունեցող անձիք» բառերով, իսկ «խնամքի կազմակերպություններում» բառերը՝ «բնակչության սոցիալական պաշտպանության հաստատություններում, համայնքային փոքր տներում» բառերով:
	Ընդունվել է՝ կետը խմբագրվել է:

	3. հաշվի առնելով ՀՀ աշխատանքային օրենսգրքի 106.1-ին հոդվածի (մասնավորապես 4-րդ և 5-րդ մասերի) կարգավորումները, առաջարկում ենք 15-րդ գլխում սահմանել, որ աշխատանքների հեռավար եղանակով կատարման հարաբերությունները ևս կարգավորվում են ՀՀ աշխատանքային օրենսգրքով:
	Ընդունվել է՝ կետը խմբագրվել է:

	5. Ֆինանսների նախարարություն

	2025-06-04

	
	01/34-2/12209-2025

	1. Նախագծով նախատեսվում է ստեղծել միասնական, համակարգված և գործողությունների հստակ հաջորդականությամբ մշակված պլան` ՀՀ առողջապահական անվտանգության համակարգի արդյունավետ գործունեությունը համաճարակային և համավարակային իրավիճակներում ապահովելու նպատակով: Նախագծով հաստատվող համաճարակի և համավարակի պատրաստվածության և արձագանքման պլանով (այսուհետ՝ Պլան) առաջարկվող կարգավորումներով սահմանվում է համաճարակի և համավարակի ընթացքում ՀՀ-ում հանրային առողջապահության համակարգի պատրաստվածության և արձագանքման համար անհրաժեշտ միջոցառումների շրջանակը, ինչպես նաև պետական կառավարման մարմինների, տեղական ինքնակառավարման մարմինների, և այլ շահագրգիռ կառույցների միջև համագործակցության ապահովումը համաճարակի կամ համավարակի ժամանակ:Պլանի 24-րդ կետով սահմանվում է, որ  Պլանի իրականացման համար անհրաժեշտ ֆինանսական ռեսուրսները կտրամադրվեն առանձին պետական կառույցների/առողջապահական հաստատությունների տարեկան բյուջեներից, ինչպես նաև դոնորների միջոցներից։ Բացի այդ, պլանի ֆինանսավորումը կիրականացվի պետական բյուջեի ֆինանսական ռեսուրսների հաշվին, որոնք հասանելի են արտակարգ և ճգնաժամային իրավիճակների դեպքում:
Նկատի ունենալով, որ պլանով նախատեսված միջոցառումների ֆինանսավորումը նախատեսվում է իրականացնել յուրաքանչյուր տարվա ՀՀ պետական բյուջեով համապատասխան ոլորտների համար նախատեսված ընդհանուր հատկացումների կամ օրենքով չարգելված այլ, ոչ բյուջետային միջոցների հաշվին, առաջարկում ենք 24-րդ կետի 2-րդ պարբերությունը խմբագրել հետևյալ տրամաբանությամբ.
ՀՀ պետական բյուջեից ֆինանսավորումը կիրականացվի համապատասխան գերատեսչությունների գծով տարեկան բյուջեներով իրենց լիազորությունների համար նախատեսված ընդհանուր հատկացումների հաշվին: Արտակարգ և ճգնաժամային իրավիճակների դեպքում պլանից բխող միջոցառումների ֆինանսավորումը կիրականացվի օրենսդրությամբ սահմանված ընթացակարգերին և մեխանիզմներին համապատասխան:
	Ընդունվել է՝ կետը խմբագրվել է:

	2. Առաջարկում ենք 41-րդ կետը հանել, նկատի ունենալով, որ Պլանի 24-րդ կետով արդեն իսկ կարգավորվում է Պլանի իրականացման ֆինանսավորման հարցը: 
Ընդ որում, հարկ ենք համարում նշել, որ արտակարգ իրավիճակներին պատրաստվածության միջոցառումների իրականացման համար յուրաքանչյուր պետական կառավարման մարմնի տարեկան բյուջեում առանձին տողով միջոցներ նախատեսված չեն և արտակարգ իրավիճակների առաջացման դեպքում լրացուցիչ ֆինանսական միջոցների հատկացման հարցը կարգավորվում է «Բյուջետային համակարգի մասին» ՀՀ օրենքով և այլ իրավական ակտերով, որը վերը նշված կետով առաջարկվում է ամրագրել Պլանի 24-րդ կետում: 

	Ընդունվել է:

	3. Առաջարկում ենք Պլանով նախատեսված միջոցառումների ցանկի 30-րդ կետով նախատեսված «Մեկուսացման և օբսերվացիայի ենթակա անձանց համար համապատասխան վայրի ապահովում» միջոցառման պատասխանատու կատարող-համակատարողների ցանկից հանել «ՀՀ ֆինանսների նախարարություն բառերը», նկատի ունենալով, որ ՀՀ վարչապետի 11.06.2018թ. N 743-Լ որոշմամբ հաստատված ՀՀ ֆինանսների նախարարության կանոնադրության համաձայն՝ նախարարության նպատակը ֆինանսական, վարկային, եկամուտների, պետական սեփականության կառավարման ոլորտներում կառավարության միասնական պետական քաղաքականության ապահովումն է և մեկուսացման և օբսերվացիայի ենթակա անձանց համար համապատասխան վայրի ապահովումը դուրս է ՀՀ ֆինանսների նախարարության իրավասությունների շրջանակից:
	Ընդունվել է:

	4. Առաջարկում ենք Պլանով նախատեսված միջոցառումների ցանկի 30-րդ կետում «Պատասխանատու կատարող-համակատարողները» սյունակում «մարզպետարաններ» բառը փոխարինել «մարզպետի աշխատակազմեր» բառերով:
	Ընդունվել է:

	5. Ըստ հիմնավորման՝ Նախագծի ընդունման դեպքում ՀՀ պետական բյուջեում ծախսերի և եկամուտների էական ավելացում կամ նվազեցում չի նախատեսվում: Այս կապակցությամբ ՀՀ ֆինանսների նախարարության կողմից բազմիցս նշվել է, որ «էական» եզրույթի առկայությունը ընդունելի չէ, քանի որ այդ ձևակերպմամբ միևնույնն է ենթադրվում է ՀՀ պետական բյուջեի լրացուցիչ միջոցների, թեկուզ ոչ էական, հատկացման անհրաժեշտություն: Հետևաբար, կրկին անգամ խնդրում ենք հստակեցնել բյուջետային ծախսերի վրա Նախագծի ազդեցության ֆինանսական գնահատականը:
	Ընդունվել է՝ հիմնավորումը խմբագրվել է:

	6. Արտաքին գործերի նախարարություն 
	2025-05-29

	
	1111/29415-25

	Դիտողություն և առաջարկություն չկան:
	

	7. Ներքին գործերի նախարարություն
	2025-05-23

	
	43/6/134847-25

	Առաջարկություններ և առարկություններ չկան: 
	

	8. Կրթության, գիտության, մշակույթի և սպորտի նախարարություն

	2025-05-23

	
	01/18.2/16053-2025

	   1. Նախագծի հավելվածի 9-րդ կետում լրացնել ՀՀ կառավարության Հանրային առողջապահության անվտանգության ազգային գործողությունների ծրագրի որոշման ընդունման տարին, ամիսը, ամսաթիվը, նկատի ունենալով «Նորմատիվ իրավական ակտերի մասին օրենքի 11-րդ հոդվածի 1-ին մասի 2-րդ կետը:

	1. Ընդունվել է՝ կետը խմբագրվել է: 

	   2. Նախագծի հավելվածի 47-րդ կետում նախարարություններն բառը փոխարինել պետական կառավարման համակարգի մարմիններն բառերով, նկատի ունենալով «Պետական կառավարման համակարգի մարմինների մասին օրենքի 2-րդ հոդվածը: 
	2. Ընդունվել է:

	   3. Նախագծի հավելվածի Գլուխ 17-րդի Վարակի տարածման հսկողություն և հետևանքների մեղմացում բաժնի 3-րդ կետի 1-ին ենթակետում և Արձագանքման գործողությունների կրճատում՝ մինչև անհրաժեշտ նվազագույն մակարդակը բաժնի 1-ին կետում ԿԱՄ բառը հստակեցման անհրաժեշտություն ունի:

	3. Ընդունվել է:



	   4. Նախագծի հավելվածի Գլուխ 18-րդի «Պլանի գործողություններ»-ի «Ուղղություն 1»-ում 2-րդ և 5-րդ կետերով նախատեսված «Ֆինանսավորման աղբյուր» սյունակում նշված «Տվյալ տարվա ՀՀ պետական բյուջեով ոլորտների գծով նախատեսված ընդհանուր հատկացումների շրջանակում և օրենսդրությամբ չարգելված այլ, ոչ բյուջետային միջոցներ» բառերում անհրաժեշտ է հստակեցնել «ոլորտների գծով» բառերը, քանի որ «Պատասխանատու կատարող - համակատարողները» սյունակում նախանշված են տարբեր պետական մարմիններ և անհասկանալի է «ոլորտների գծով» սահմանումը վերաբերում է ոլորտային մարիմիններին, թե՞ պատասխանատու Առողջապահության նախարարությանը: Հետևաբար, հաշվի առնելով վերոգրյալը, անհրաժեշտ է հստակեցնել սահմանված ձևակերպումը՝ տարընթերցումից խուսափելու նպատակով:

	4. Ընդունվել է:

	9. Շրջակա միջավայրի նախարարություն
	2025-05-23

	
	1/16.3/5917-2025

	Առաջարկություններ և դիտողություններ չկան:
	

	10. Պաշտպանության նախարարություն

	2025-05-22

	
	ՊՆ/510/5943-2025

	Դիտողություններ և առաջարկություններ չկան
	

	11.Տարածքային կառավարման և ենթակառուցվածքների նախարարություն
	2025-05-27

	
	ԴԽ/15․2/17588-2025

	Քննարկման արդյունքներով առաջարկում ենք Նախագի հավելվածի 18-րդ գլխի 1-ին ուղղության 8-րդ կետի «պատասխանատու կատարող-համակատարողները» սյունակում «մարզպետարաններ» բառը փոխարինել «ՀՀ մարզպետների աշխատակազմեր» բառերով՝ համաձայն «Կառավարչական իրավահարաբերությունների կարգավորման մասին» օրենքի
	Ընդունվել է:

	12. Պետական եկամուտների կոմիտե


	2025-05-26

	
	01/3-4/33285-2025

	Առաջարկություններ և դիտողություններ չկան:
	


	13. Առողջապահական և աշխատանքի տեսչական մարմին

	2025-05-23


	
	01/10598-2025

	1.Նախագծի 18-րդ գլխի «Պլանի գործողություններ» աղյուսակի 16-րդ կետի 3-րդ սյունակից հանել «բժշկասանիտարական հսկիչ կետերի» բառերը, հաշվի առնելով այն հանգամանքը, որ ՀՀ վարչապետի 2022 թվականի նոյեմբերի 25-ի «Հայաստանի Հանրապետության վարչապետի 2018 թվականի հունիսի 11-ի N 755-Լ որոշման մեջ փոփոխություններ կատարելու մասին» թիվ 1395-Լ որոշման 1-ին կետով դադարեցվել է տեսչական մարմնի կառուցվածքային ստորաբաժանումներ հանդիսացող սահմանային բժշկասանիտարական հսկիչ կետերի գործունեությունը:

	Ընդունվել է՝ կետը խմբագրվել է:

	2.Նախագծի 16-րդ կետով սահմանված միջոցառման համար, հաշվի առնելով ակնկալվող արդյունքը՝ «ՀՀ կառավարության որոշման առկայություն», որպես կատարող մարմին նշանակել ՀՀ առողջապահության նախարարությանը, քանի որ ՀՀ առողջապահական և աշխատանքի տեսչական մարմինը չունի օրենքների և այլ իրավական ակտերի մշակման լիազորություն։
	Ընդունվել է՝ կետը խմբագրվել է:

	14. Սննդամթերքի անվտանգության տեսչական մարմին
	2025-05-23

	
	/05․5/7012-2025

	Առաջարկություններ և դիտողություններ չկան:
	

	15. Վարչապետի աշխատակազմի տեսչական մարմինների աշխատանքների համակարգման գրասենյակ
	2025-05-23

	
	

	
	/48.95/16720-2025

	1. Նախագծով հաստատվող համաճարակի և համավարակի պատրաստվածության և արձագանքման պլանի 18-րդ գլխի 3-րդ, 45-րդ, 46-րդ և 47-րդ կետերում սահմանված նպատակների իրագործման համակատարող անհրաժեշտ է նախատեսել նաև Առողջապահական և աշխատանքի տեսչական մարմնին:

	Ընդունվել է:

	2. Նույն գլխի 5-րդ կետում՝ պահուստային պաշարներով, նյութատեխնիկական միջոցներով ապահովման նպատակի իրագործան համակատարող անհրաժեշտ է նախատեսել նաև Շուկայի վերահսկողության տեսչական մարմնին՝ հիմք ընդունելով «Նյութական պահուստի մասին» ՀՀ օրենքի 14-րդ հոդվածի 1-ին մասը, որի համաձայն՝ նյութական պահուստի օրենսդրության, այդ թվում՝ պահանջների պահպանման նկատմամբ իրենց իրավասությունների շրջանակներում վերահսկողություն է իրականացնում նաև ոչ պարենային արտադրանքի տեխնիկական կանոնակարգերով սահմանված պահանջների պահպանման ոլորտում վերահսկողություն իրականացնող տեսչական մարմինը:
	Ընդունվել է:

	16. Վարչապետի աշխատակազմի 
սոցիալական հարցերի վարչություն

	2025-07-08

	
	02/11.7/21947-2025

	1.Նախագծի հավելվածի 4-րդ և 9-րդ կետերում առաջարկում ենք քննարկել դեռ չընդունված իրավական ակտին՝ ՀՀ կառավարության «Հանրային առողջապահության անվտանգության ազգային գործողությունների ծրագիրը հաստատելու մասին» որոշման նախագծին հղում անելու նպատակահարմարության հարցը: 
	1.Ընդունվել է. 
Նախագծի հավելվածի 4-րդ և 9-րդ կետերը հանվել են:

	2. Նախագծի հավելվածի 7-րդ կետում նշվում է, որ պլանն ընդգրկում է համաճարակի և համավարակի ներուժով նոր գրիպի և այլ շնչառական ախտածինով պայմանավորված հիվանդությունների պատրաստվածության և արձագանքման պլանը, մինչդեռ գտնում ենք, որ լրացուցիչ հիմնավորման կարիք ունի միայն շնչառական վարակների վրա կենտրոնանալը և ինչու պլանում չեն դիտարկվում այլ, օրինակ՝ աղիքային հիվանդությունների պատրաստվածության և արձագանքման գործողությունները և այլն:
	2.Ընդունվել է. 
Վերջին երկու տասնամյակների ընթացքում աշխարհում համավարակները և համաճարակները պայմանավորված են եղել շնչառական ախտածնով և միայն շնչառական ախտածնով պայմանավորված վարակներն են, որ ունեն համավարակի առաջացման ներուժ և կարող են միջազգային նշանակության արտակարգ իրավիճակ առաջացնել: Այս վարակները փոխանցվում են օդային կամ  օդակաթիլային ուղիով, ինչի արդյունքում շատ արագ են տարածվում և կարճ ժամանակահատվածում կարող են  առաջացնել միջազգային նշանակության արտակարգ իրավիճակ, ինչի վառ օրինակը՝ կորոնավիրուսային հիվանդությունն էր:
ՀՀ-ն բախվել է երկու համավարակի հետ՝ 2009 թվականի գրիպի վիրուսով (H1N1) և 2020 թվականի կորոնավիրուսային հարուցիչով (2019n-CoV) պայմանավորված համավարակը:
Միաժամանակ հարկ է նշել, որ Առողջապահության համաշխարհային կազմակերպությունը ևս որպես հաջորդ սպառնալիք դիտարկում է   շնչառական ախտածնով պայմանավորված սպառնալիքը, ինչի վառ ապացուցը վերջինիս կողմից դեռևս 2024 թվականին  «Նոր սպառնալիքների նկատմամբ պատրաստվածության և կայունության ապահովում» ուղեցույցի մշակումն է, որը առաջնահերթ անդրադարձ է կատարում շնչառական հիվանդությունների համավարակների նկատմամբ պատրաստվածության ապահովման միջոցառումների պլանավորմանը: Այս ուղեցույցի համատեքստում ելնելով առաջնահերթությունից ԱՀԿ-ն մշակել է նաև «Շնչառական հիվանդությունների համավարակների նկատմամբ պատրաստվածության ապահովման միջոցառումների պլանավորում» 1-ին մոդուլը, որն էլ և կիրառվել է  Նախագծի մշակման համար:


	3. Նախագծի հավելվածի 10-րդ կետում «(այսուհետ՝ ԱՀԿ)» բառերը նշելու անհրաժեշտություն չկա, քանի որ հավելվածի 5-րդ կետում տվյալ նշումն արդեն արված է:
	3.Ընդունվել է. 
Նախագիծը խմբագրվել է:

	4. Առաջարկում ենք քննարկել նախագծի հավելվածի 18-րդ և 35-րդ կետերում իրավական ակտերը նշելու նպատակահարմարության հարցը՝ հաշվի առնելով այն, որ վերջիններս կարող են փոփոխվել: 
Նույն դիտարկումը վերաբերում է նախագծի հավելվածի 40-րդ կետում նշված ՀԱԱԳԿ-ին:

	4.Ընդունվել է.
Նախագծի հավելվածից կետերը հանվել են:

	5. Նախագծի հավելվածի 18-րդ գլխում՝ պլանի գործողությունների հետ կապված.
-  5-րդ կետում որպես անհրաժեշտ պահուստային պաշարների ձևավորում միջոցառման համակատարող նշված է շուկայի վերահսկողության տեսչական մարմինը, սակայն վերջինիս կարծիքը բացակայում է նախագծին կից ամփոփաթերթում.
-  նույն դիտարկումը վերաբերում է 8-րդ կետին, որտեղ որպես միջոցառման համակատարող նշված են տեղական ինքնակառավարման մարմինները, սակայն նախագծին կից ամփոփաթերթում բացակայում է Երևանի քաղաքապետարանի կարծիքը.
- նկարագրված նպատակներն ու վերջիններիս հասնելու համար իրականացվելիք միջոցառումներից ակնկալվող արդյունքների մի մասը ընդհանրական են նկարագրված, ոչ բոլոր դեպքերում են տրված որակական և քանակական արդյունքային ցուցանիշներ, որոնք հետագայում հիմք կհանդիսանան նպատակների չափման և արդյունավետության գնահատման համար, կան նաև այնպիսիք, որ ակնկալվող արդյունքն այդքան էլ չի բխում տվյալ նպատակից (օրինակ՝ կետ 16 և այլն).
-  30-րդ կետում որպես պատասխանատու համակատարող նշված է ՀՀ մարզպետի աշխատակազմը, առաջարկում ենք հստակեցնել՝ ո՞ր մարզպետի աշխատակազմի մասին է խոսքը.
-  39-րդ կետում որպես նպատակին հասնելու գործողություն/միջոցառում նշված է նաև բուժաշխատողների վերապատրաստումը, որի համար ֆինանսավորում չի պահանջվում, ինչը գտնում ենք, որ ևս քննարկման կարիք ունի: 

	5.Ընդունվել է.
- Նախագծի հավելվածի ներկայիս խմբագրությամբ 7-րդ գլխի 3-րդ կետում, որպես համակատարող շուկայի վերահսկողության տեսչական մարմինը ներառելու առաջարկը տրվել է Վարչապետի աշխատակազմի տեսչական մարմինների աշխատանքների համակարգման գրասենյակի կողմից ( ամփոփաթերթի 15-րդ կետի 2-րդ ենթակետ):
-Նախագծի հավելվածի 8-րդ կետից (ներկայիս խմբագրությամբ 7-րդ գլխի  4-րդ  կետ)   տեղական ինքնակառավարման մարմինները բառերը հանվել են:
-Նախագծի ներկայիս խմբագրությամբ 7-րդ գլխի միջոցառումների ցանկի նպատակները և արդյունքները խմբագրվել և հստակեցվել են:
-Նախագծի 30-րդ  կետում (ներկայիս խմբագրությամբ 7-րդ գլխի 22-րդ  կետ) որպես պատասխանատու համակատարող նշվել է  ՀՀ մարզպետների աշխատակազմներ, քանի որ միջոցառման համակատարող են բոլոր մարզպետարանների աշխատակզմերը:
-Նախագծի 39-րդ կետը (ներկայիս խմբագրությամբ 7-րդ գլխի 31-րդ  կետ) խմբագրվել է:

	17.ՀՀ Վարչապետի աշխատակազմի իրավաբանական վարչություն
	2025-07-08

	
	02/11.7/21947-2025

	      «Հանրային առողջապահության մասին» օրենքի վերաբերելի լիազորող նորմի համաձայն՝ Կառավարությունը հաստատում է համաճարակի և համավարակի պատրաստվածության և արձագանքման պլանը, ինչն իրենից ենթադրում է հստակ, համակարգված գործողությունների հաջորդականության շարադրում (պատրաստվածության և արձագանքման պլան) համաճարակի և համավարակի բռնկման դեպքերում, մինչդեռ, նախագծի հավելվածի 1-15-րդ գլուխներով շարադրվում են ներածական, պատմողական, տեսական և ընդհանրական շարադրանք ունեցող կամ առկա իրականությունը փաստող կետեր, որոնք արձագանքման պլանին ուղղակիորեն առնչվող ոչ մի բովանդակային կանոնակարգում չեն պարունակում և, բացի այդ, անհարկի ծանրաբեռնում են իրավական ակտ հանդիսացող փաստաթուղթը:
     Նախագծի 16-րդ գլխով շարադրված մի շարք դրույթներ, որպես այդպիսին, դուրս են պլանի կանոնակարգման առարկայի շրջանակից և նույնպես ենթակա են վերանայման:
       Միաժամանակ նախագծի հավելվածի գլուխ 18-ի (Պլանի գործողություններ) աղյուսակով սահմանված մի շարք գործողություններ բխում են նախարարության և մյուս մարմինների ընթացիկ շարունակական գործառույթներից և պետք է իրականացվեն անկախ իրավիճակից (օրինակ՝ 1-ին, 3-րդ, 5-րդ, 6-րդ, 7-րդ, 8-րդ, 9-րդ, 10-րդ, 11-րդ, 12-րդ և այլն), հետևաբար՝ հիմնավորված չէ դրանք արձագանքման պլանի բաղադրիչ դիտարկելը:  Վերոնշյալի համատեքստում, արձագանքման պլանի միջոցառումները վերանայման, որոշակիացման և հստակեցման անհրաժեշտություն ունեն:

	Ընդունվել է. 
Նախագիծը վերանայվել է 1-ից 15 գլուխներից հանվել են ներածական, պատմողական, տեսական կետերը:
Նախագծի 16-րդ գլուխը (ներկայիս խմբագրությամբ 5-րդ գլուխ) խմբագրվել է:
Նախագծի մշակման համար օգտագործվել է` Առողջապահության համաշխարհային կազմակերպության   կողմից  2024 թվականին մշակված «Նոր սպառնալիքների նկատմամբ պատրաստվածության և կայունության ապահովում» ուղեցույցի՝ «Շնչառական հիվանդությունների համավարակների նկատմամբ պատրաստվածության ապահովման միջոցառումների պլանավորում» 1-ին մոդուլը, որը նախատեսված է համաճարակի և համավարակի յուրաքանչյուր փուլի (ժամանակահատվածի) համար։ Համաձայն նշված ուղեցույցի նախագծի հավելվածի 18-րդ գլխում (ներկայիս խմբագրությամբ 7-րդ գլուխ)   ներառվել են, ինչպես համավարակի կամ համաճարակի պատրաստվածության այնպես էլ արձագանքման միջոցառումներ: Նշված գլխում 1-ից 12-րդ կետերը ենթադրում են ոչ թե արձագանքման այլ պատրաստվածության միջոցառումներ, որոնք ունեն շարունակական բնույթ և հնարավորություն են ընձեռելու արագ հայտնաբերել և արձագանքել համաճարակի և համավարակի ներուժ ունեցող վարակներին: Այնուամենայինիվ Նախագծի հավելվածի Գլուխ 18-ը (ներկայիս խմբագրությամբ 7-րդ գլուխ) ամբողջությամբ վերանայվել է և խմբագրվել է, մասնավորապես 2-րդ, 3-րդ, 6-րդ,  7-րդ, 9-րդ,  22-րդ, 24-րդ, 26-րդ, 42-րդ, 43-րդ, 44-րդ, 47-րդ, 48-րդ կետերը հանվել են, իսկ 4-րդ, 10-րդ, 12-րդ, 13-րդ, 16-րդ, 21-րդ, 25-րդ 27-րդ 39-րդ, 41-րդ, 45-րդ կետերը (ներկայիս խմբագրությամբ 2-րդ, 5-րդ, 7-րդ, 8-րդ, 11-րդ, 16-րդ, 18-րդ, 19-րդ,31-րդ, 33 և 35-րդ կետերը) խմբագրվել են:

	2. Նախագծի հավելվածի 33-րդ կետի համաձայն՝ ՀՀ-ում համաճարակի և համավարակի դեպքում ՀՀ վարչապետի որոշմամբ ստեղծվում է  միջգերատեսչական շտաբ, որը համակարգում է համաճարակի և համավարակի ընթացքում իրականացվող կանխարգելիչ, հակահամաճարակային միջոցառումները, սակայն հարկ է նշել, որ լոկալ (ներքին) բնույթ ունեցող իրավական ակտով վարչապետի համար նման լիազորություն չի կարող ամրագրվել: 

	2.Ընդունվել է.
Ներածական մասից կետը հանվել է, իսկ նախագծի ներկայիս խմբագրությամբ Գլուխ 7-ի 8-րդ կետում «միջգերատեսչական շտաբ» բառերը փոխարինվել են «միջգերատեսչական հանձնաժողով» բառերով:


	3. Նախագծի հավելվածի գլուխ 18-ի մի շարք կետերի մասով (18-րդ, 19-րդ, 20-րդ, 28-րդ, 29-րդ, 30-րդ), որոնցով նախատեսվում է նախարարի հրամանների ընդունում, հարկ է նկատի ունենալ, որ նշված հրամանների ընդունման համար անհրաժեշտ իրավական հիմքերը պետք է նախատեսված լինեն օրենսդրական մակարդակով, հակառակ պարագայում դրանց ընդունումը խնդրահարույց է լինելու:

	3.Ընդունվել է. Նշված միջոցառումներով սահմանված հրամանների ընդունման իրավական հիմքները արդեն իսկ նախատեսված են «Հանրային առողջապահության մասին» և «Բնակչության բժշկական օգնության  և սպասարկման մասին» օրենքներով:

	18.ՀՀ Վարաչպետի աշխատակազմի պետաիրավական վարչություն
	2025-07-08

	
	02/11.7/21947-2025

	1.Որպես ընդհանուր դիտարկում, հարկ է նկատել, որ ներկայացված նախագիծը բովանդակում է առավելապես տեղեկատու-վերլուծական բնույթի դրույթներ և տեսական պատկերացումներ, որոնք զուրկ են հետագա իրավական և գործնական կիրառելիություն ապահովելու հնարավորությունից: Մինչդեռ, լիազորող նորմի շրջանակներում, մեր գնահատմամբ, պետք է ապահովվեր փուլային, դերաբաժանությամբ հստակեցված արձագանքման պլանի ներդրում՝ իրավիճակային հստակ և կիրառելի գործողությունների հաջորդականության նկարագրությամբ և իրավասու սուբյեկտների պարտականությունների հստակեցմամբ (որ մարմինը, երբ և ինչ գործողություն պետք է անի):
	1.Ընդունվել է. 
Նախագծի հավելվածից հանվել են տեղեկատու-վերլուծական բնույթի դրույթները և տեսական պատկերացումները: 

	      2. Հավելվածի 33-րդ կետի համաձայն՝ համաճարակի և համավարակի դեպքում ՀՀ վարչապետի որոշմամբ ստեղծվելու է  միջգերատեսչական շտաբ, որը համակարգելու է համաճարակի և համավարակի ընթացքում իրականացվող կանխարգելիչ, հակահամաճարակային միջոցառումները: Մինչդեռ, մեր գնահատմամբ, համակարգման գործառույթի իրականացումն ինքնին ենթադրում է պետաիշխանական լիազորությունների իրացում, ինչը համատեղելի չէ շտաբի կարգավիճակի հետ: 
	2.Ընդունվել է.
Ներածական մասից կետը հանվել է, իսկ նախագծի ներկայիս խմբագրությամբ Գլուխ 7-ի 8-րդ կետում «միջգերատեսչական շտաբ» բառերը փոխարինվել են «միջգերատեսչական հանձնաժողով» բառերով:
 

	19․Սոցիալական նախարարական կոմիտե
	2025-07-28

	
	ԿԱ/224-2025

